
DEKLARASYON GOUVÈNÈ ANDREW M. CUOMO OSIJÈ DWA TRAVAYÈ 

AGRIKÓL YO 
 
“Apati salon maniki pou rive nan restoran ak endistri swen sante nan kay, 
administrasyon sa te lite san relach pou mete fen nan pratik travay abiziv epi pwoteje 
dwa anplwaye yo. Nou te pran mezi agresif kont travay ki abize anplwaye yo, e nou te 
kenbe aktè yo responsab nan tout nivo lalwa. Nou te ogmante salè minimòm pou 
restore pwomès jistis ekonomik debaz, e nou te lite pou ranfòse pwoteksyon travayè yo 
nan tout eta. 
 
“Men akoz yon defayans nan lwa sou relasyon travay eta, travayè agrikòl yo pa gen 
dwa pou òganize san krent vanjans – sa ki inakseptab, e li sanble vyole Konstitisyon 
Eta New York. Mwen dakò avèk NYCLU ke eksklizyon travayè agrikòl yo nan lwa sou 
relasyon travay pa konsistan avèk prensip konstitisyon nou an, e administrasyon mwen 
an pap defann lwa nan tribinal. Nou pap tolere abi oswa eksplwatasyon travayè nan 
okenn endistri. Enjistis endenyab ak vizib sa dwe korije.”  

